Барање 14-1554/1
1. Вкупен број на пријавени случаи на родово базирано и семејно насилство во период  01.01.2025г. до 31.12.2025г., поделено по општини, пол на жртвата, пол на сторителот и пријавена форма на насилство;

- Вкупниот број на ново евидентирани жртви на семејно насилство во 2025 година изнесува 1754 жртви и тоа: жени: 1269 жртви, мажи: 257 жртви, деца: (секундарни жртви): 228 жртви.
Видови на насилство: физичко насилство: 729 жртви, психолошко насилство: 1091 жртви, сексуално насилство: 12 жртви, економско насилство: 50 жртви.

2. Колку предлози за изрекување на привремени мерки за заштита на жртви на родово базирано и семејно насилство од Центрите за социјални работи во наведените општини се поднесени во текот на 2025 г? Ве молиме наведете ги информациите поделени по видови привремени мерки и поделени по општини;

- Вкупниот број на предлози за изрекување на привремени мерки за заштита спрема сторител,
од страна на центарот за социјална работа доставени до суд изнесува 958 ПМЗ.

3. Колку привремени мерки за заштита на жртви на родово базирано и семејно насилство се изречени? Ве молиме наведете ги информациите поделени по видови привремени мерки и поделени по општини;

- Вкупен број на изречени привремени мерки за заштита од страна суд изнесува 642 ПМЗ.

4. Колку изречени привремени мерки за заштита на жртви на родово базирано и семејно се прекршени? Ве молиме наведете ги информациите поделени по видови привремени мерки и поделени по општини;

- Вкупен број на поднесени кривични пријави од страна на центарот за социјална работа против сторителот на семејно насилство за непочитување на судска одлука за изречена привремена мерка за заштита 80.

5. Вкупен број на пријавени случаи на семејно насилство врз деца во период од 01.01.2025г. до 31.12.2025г., поделено по општини, пол на жртвата, пол на сторителот и пријавена форма на насилство; 

- По однос на прашањето под број 6, Секторот за еднакви можности не прибира податоци по основ на овој белег.

6. Вкупен број на пријавени случаи на сексуално насилство врз малолетни лица во период од 01.01.2025г. до 31.12.2025г., поделено по општини, пол на жртвата, пол на сторителот и пријавена форма на сексуално насилство; 

- По однос на прашањето под број 7, Министерството за социјална политика, демографија и млади известува дека на територијата на општина Охрид има воспоставено две социјални услуги и тоа:
приватен престој-Центар за жртви на семејно насилство и советувалишна услуга за жртви на
семејно насилство. Истите се организациони единици на ЈУ Меѓуопштински центар за социјална работа Охрид и се надвор од просториите на центарот за социјална работа.
Услугата за привремен престој во Центар за жртви на семејно насилство обезбедува заштита и
згрижување на жртви на семејно насилство секогаш кога постои сознание за реална закана по
животот и здравјето на жртвата или во отсуство на други ресурси за згрижување.
Вкупниот број на сместени жени жртви на семејно насилство со нивните деца, на територијата
на Република Северна Македонија изнесува 46 жртви од кои 25 се жени и 21 дете.
Капацитетот на леглата во Центарот за жртви на семејно насилство во Охрид изнесува минимум осум легла.
7. Согласно податоците добиени на вашата веб-страница имате отворено Центар за жени жртви на родово базирано/семејно насилство во Охрид. Ве молам наведете колку жени жртви на семејно насилство и деца биле сместени во текот на 2025 година? Ве молиме наведете колку лица се вработени во Центарот и од кој професионален профил се? Дополнително наведете со колку легла располага Центарот.

- По однос на прашањето под реден број 8, известуваме дека услугата за советување што ја добиваат жртвите во советувалиштето, опфаќа психо-социјална поддршка, советување и третман на жртвите, чија цел е: превенирање, ублажување и надминување на последиците од настанатите социјални проблеми.
Услугата што ја добиваат жртвите во советувалиштето им овозможува чувство на безбедност,
благосостојба, прифаќање и разбирање на проблемот, полесно прилагодување во различните животни ситуации, зајакнување на свеста за правото на сопствен избор и правото на живот без насилство.
Секоја жртва што е во евиденција на центарот за социјална работа, со нејзина согласност ја добива и советувалишна услуга и не се води посебна евиденција за дадената услуга.

8. Согласно податоците добиени на вашата веб-страница имате отворено Советувалиште за жени жртви на родово базирано/семејно насилство во Охрид. Ве молам наведете колку жени жртви на семејно насилство и деца биле опфатени во текот на 2025 година? Ве молиме наведете колку лица се вработени во Советувалиштето и од кој професионален профил се?

